
luqman.arif@bh.com.my

Borang persetujuan suntikan vaksin mengandungi beberapa set soalan yang perlu
dijawab penerima vaksin. - Foto laman web Jabatan Kesihatan Negeri Pulau Pinang

KUALA LUMPUR: Orang ramai tidak dibenarkan memilih jenis vaksin
COVID-19 yang mahu diterima mereka, sebaliknya ia akan ditentukan
pihak berkuasa kesihatan.

Menteri Sains, Teknologi dan Inovasi, Khairy Jamaluddin, menegaskan
tindakan itu selari dasar kerajaan, iaitu apa-apa vaksin diluluskan
Bahagian Regulatori Farmasi Negara (NPRA) adalah selamat untuk
digunakan.

Beliau berkata, orang ramai tidak diberi peluang memilih jenis vaksin
COVID-19 sepanjang program pelalian dilaksanakan.

"Saya banyak terima persoalan mengenai perkara ini. Anda tidak
dibenarkan untuk memilih jenis vaksin.

Sebaliknya, orang ramai akan dimaklumkan mengenai tarikh, masa dan
tempat bagi temu janji suntikan pelalian ini," katanya.

Beliau juga berkata kontrak perolehan vaksin COVID-19 antara Malaysia
dan P�zer-BioNTech turut merangkumi sebarang penambahbaikan
terhadap vaksin keluaran syarikat berkenaan.

Katanya ia berikutan terdapat varian dan strain baharu virus COVID-19
yang mungkin menjejaskan kualiti dan keberkesanan vaksin berkenaan.

"Dalam kontrak sedia ada dengan P�zer, memang terdapat klausa
berkaitan varian virus.

"Ketika rundingan, saya bangkitkan perihal klausa penambahbaikan jika
ada varian baharu. Kontrak sedia ada akan ditambah baik selari jenis
vaksin baharu dari P�zer, berdasarkan mutasi dan varian virus.

"Ia sama dengan kontrak vaksin lain. Kita memperoleh kontrak yang
membolehkan Malaysia mendapat vaksin diperbaharui, berdasarkan
varian dan mutasi," katanya.

